
BETIKO hiletari 
triste horiek besterik esan 
arren, oso ondo goaz. 

Esate baterako: 'Denon 
Artean' . Mundu guztiak 
daki, (edo jakin egin behar 

luke bederen), Euskal Eskolari buruzko lege-
proposamen berriek, helburu hau besterik ez 
dutela: Eskolaren alorra nor-ma-li-za-tze-a. 
Besterik ez. Zer den hori? Baketzea, despoliti-
zatzea, 'violentoengandik' urruntzea, desdra-
matizatzea, zaratarik gabe erdalduntzea, 
norteñifikatzea, buesifikatzea, eta abartzea. 
Zertara datoz, beraz, 'Denon Artean' taldeko 
irrazional eta visceral horiek? Kaka nahastea. 
Besterik ez. Lehertuko al dira! 

Beste adibide frexko horietako bat: UPVko 
irakasle kontratatu bedeinkatu horien serial 
nazkagarri eta ireskaitza. Mais, qu'est-ce qu' i ls 
veulent encore ces profs? Ez dugu behin ere 
bakerik izango!... Jose Ramon Etxebarria, 
Koldo Gorostiaga, eta gainerako jendilaje hori 
guztia, kan-po-an da-go. Kitto. Ez dute kon-
tratua izenpetu nahi. Kalera, beraz. Eta agur. 
Benetako Euskal Unibertsitatea, normala de-
nez, visceral horiek gainetik kentzetik hasten 
da. 

Beste perla bat oraino. Perez Estremeraren 
izendapena. Donostiako Zinemaldiaren arazoa 
konpontzeko, oso bide egokia hartu da: 
madrileñito bat ekartzea. Rigako Zinemaldia 
bultzatzeko Moskuko zinemalari bat izenda-
tzea ez genuke aisa ulertuko; eta Quebeceko 
zinemaldia bultzatzekotan, Ottawako ange-
lesdun elebakar bat izendatzea ere ez. Zer egin-
go du Estremera horrek euskal filmeen balioa 
neurtzeko? Beharbada Buesari telefonatuko 
dio, edo Ordoñezi... 

Galdera zozoak. Ongi dakit. 'Pactoaren" es-
kutik, eta 'anti-Pactokoen' moldatu-ezinetik, 
ondorioa garbi baitago: Estremera, Buesa eta 
Calleja nagusi. 

Oson ondo!! 




